ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու   մասին» որոշման նախագծի ընդունումը անհրաժեշտ է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա կնքված թիվ ՏԿԵՆ-ՀԲՄԱՇՁԲ-2022/2Շ-1  պայմանագրով նախատեսված՝ Հ-33, /Մ-3 /Ստեփանավան-Ագարակ-Յաղդան-/Հ-35/ հանրապետական նշանակության ավտոճանապարհի կմ0+000-կմ8+100 հատվածի  և թիվ ՏԿԵՆ-ՀԲՄԱՇՁԲ-2022/4Շ-1 պայմանագրով նախատեսված՝ Մ-10, Սևան-Մարտունի-Գետափ միջպետական նշանակության ավտոճանապարհի կմ66+000-կմ80+000  հատվածի հիմնանորոգման 2024 թվականին իրականացվող շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման անհրաժեշտությամբ: 
Միաժամանակ նախագծով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը իր կողմից կնքված մի շարք պայմանագրերում կատարել փոփոխություններ, մասնավորապես.
1) Եվրոբուդ Պլյուս սահմանափակ պատասխանատվությամբ ընկերության հետ 2023 թվականի հուլիսի 7-ին կնքված թիվ ՏԿԵՆ-ՀԲՄԱՇՁԲ-2023/22Շ պայմանագրում: 
Աշխատանքների իրականացման ընթացքում Կապալառուն դիմել է ՀՀ տարածքային կառավարման և ենթակառուցվածքների նախարարություն առաջարկելով պայմանագրով նախատեսված Մ-5, Երևան - Արմավիր - ՀՀ սահման միջպետական նշանակության ավտոճանապարհի կմ17+530-կմ18+200, կմ 25+593-կմ29+385 և կմ32+675-կմ33+833 աջակողմյան և ձախակողմյան հատվածների հիմնանորոգման գործում նոր տեխնոլոգիաների կիրառմամբ որոշ հատվածներում ճանապարհային պատվածքի կոնստրուկցիայի փոփոխությամբ շինարարական աշխատանքների իրականացման համար համաձայնություն ստանալու խնդրանքով: Ընդ որում, առաջարկած նոր տեխնոլոգիայով նախատեսվող աշխատանքների արժեքը ավելի թանկ է, քան նախագծով նախատեսվածինը, սական Կապալառուն առաջարկել է դրանք իրականացնել առանց այդ աշխատանքների արժեքի ավելացման՝ պայմանագրով նախատեսված արժեքի սահմաններում:
Վերը նշված առաջարկը ՀՀ տարածքային կառավարման և ենթակառուցվածքների նախարարությունը քննարկել է տվյալ ճանապարհի հիմնանորոգման նախագծանախահաշվային փաստաթղթերը մշակող և հեղինակային հսկողություն իրականացնող «Հալդի Քոնսալթ» ՍՊԸ-ի հետ և վերջինիս կողմից ներկայացված դիրքորոշման համաձայն՝ Կապալառուի կողմից առաջարկված ճանապարհային պատվածքի կոնստրուկցիայով իրականացնելու պարագայում այն ևս բավարարում է ծածկի կրողունակությունը: Նկատի ունենալով այն, որ այդ աշխատանքները առաջարկվել է իրականացնել առանց լրացուցիչ ֆինանսավորման, հետևաբար Կապալառուի կողմից առաջարկված նոր տեխնոլոգիաների կիրառմամբ որոշ հատվածներում ճանապարհային պատվածքի կոնստրուկցիայի իրականացումը պատվիրատուի կողմից նույնպես ընդունելի է: 
Նկատի ունենալով վերը նշվածը ներկայացված նախագծով նախատեսվում է ծավալաթերթ-նախահաշվում նշված որոշ աշխատանքներ փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 41 տոկոսը՝ պայմանագրով սահմանված ընդհանուր գնի սահմաններում։
2) «Լեոպոլդ և ընկերներ» սահմանափակ պատասխանատվությամբ ընկերության հետ 2022 թվականի հոկտեմբերի 14-ին կնքված թիվ ՏԿԵՆ-ՀԲՄԱՇՁԲ-2022/29Շ պայմանագրում: 
Պայմանագրով 2024 թվականի համար նախատեսված աշխատանքների կատարման ժամկետ է սահմանված (Համաձայնագիր թիվ 5) 13.03.2024թ. հաշված 68 օր՝ մինչև 20.05.2024թ.: 
Աշխատանքների մեկնարկից հետո Կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն նկատի ունենալով այն, որ հիմնանորոգվող ճանապարհը միակն է, որ կապում է Ալավերդի քաղաքի Սանահին թաղամասը, Սանահին վանական համալիրը և Ակներ բնակավայրը, և երթևեկության բավականին ինտեսիվության պատճառով դանդաղել են հիմնանորոգման աշխատանքները: Աշխատանքների դանդաղեցմանը նպաստել է նաև մայիս-հունիս ամիսներին տեղացած հորդառատ անձրևները, որը նույնպես ազդել է աշխատանքների կատարման ժամկետների վրա:
Բացի դա, պայմանագրով նախատեսված աշխատանքները մեկնարկելուց հետո ՀՀ Լոռու մարզի Ալավերդու համայնքի ղեկավարը մի շարք գրություններով դիմել է ՀՀ տարածքային կառավարման և ենթակառուցվածքների նախարարություն, խնդրելով թիվ ՏԿԵՆ-ՀԲՄԱՇՁԲ-2022/29Շ պայմանագրի շրջանակներում հիմնանորոգվող Տ-5-46,/Մ-6/(Ալավերդի)-Սանահին թաղամաս-Ակներ  ավտոճանապարհի ԿՄ0+000-ԿՄ9+300  և Տ-5-46 դեպի Սանահին վանական համալիր տանող ճանապարհի կմ5+350-կմ5+400 հատվածում ջրահեռացման առուներ, վաքեր և շրջադարձի տեսանելիությունը ապահովելու համար ճանապարհի լայնությունը վերանայելու, կմ8+580-կմ9+020 հատվածում (Ակներ բնակավայր մտնող հատված) երթևեկամասը լայնացնելու, ճանապարհի տվյալ հատվածով անցնող ջրի խողովակը փոխարինելու, որոշ տեղերում բնակիչների մուտքերի հետ տեղանքին համապատասխան լծորդումներ իրականացնելու, Սանահին վանական համալիրի տարածքում գոյություն ունեցող բետոնե քայքայված ծածկը ասֆալտբետոնե ծածկով փոխարինելու, ճանապարհին հարակից քայքայված, կիսաքանդ վիճակում գտնվող հենապատերի փոխարեն նոր հենապատեր կառուցելու և այլ լրացուցիչ աշխատանքներ իրականացնելու համար:
Վերը նշված առաջարկները ուսումնասիրելու և մասնագիտական եզրակացություն ներկայացնելու համար ՀՀ տարածքային կառավարման և ենթակառուցվածքների նախարարությունը դիմել է Տ-5-46,/Մ-6/(Ալավերդի)-Սանահին թաղամաս-Ակներ  ավտոճանապարհի ԿՄ0+000-ԿՄ9+300  և Տ-5-46 դեպի Սանահին վանական համալիր տանող ճանապարհի հիմնանորոգման նախագծանախահաշվային փաստաթղթերը կազմող և հեղինակային հսկողություն իրականացնող կազմակերպությանը:
Վերջինիս կողմից ներկայացված նախագծանախահաշվային փաստաթղթերում կատարված փոփոխությունների հիման վրա աշխատանքների իրականացման համար պահանջվում էր լրացուցիչ ժամկետ, սակայն հաշվի առնելով փոփոխություններով նախատեսված աշխատանքները իրականացնելու, ինչպես նաև այն, որ Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների հետևանքով պատճառված վնասները վերականգնելու նպատակով պետության կողմից իրականացված միջոցառումներում ներգրավվել են նաև Կապալառուին պատկանող մի շարք ճանապարհաշինական և այլ շինարարական տեխնիկա, իսկ հեղեղումների արդյունքում ցամաքային ճանապարհների դժվար անցանելիության և երթևեկության անվտանգության ապահովման անհրաժեշտությամբ պայմանավորված որոշ հատվածներով երթևեկության սահմանափակվել էր, հետևաբար որոշմամբ  ներկայացված նախագծով առաջարկվում է պայմանագրով սահմանված ընդհանուր աշխատանքների կատարման ժամկետը երկարաձգել 135 օրով, որի արդյունքում 2024 թվականին իրականացվելիք աշխատանքների կատարման ժամկետը կերկարաձգվի 135 օրով և հնարավորություն կընձեռնվի Կապալառուին նախագծով նախատեսված լրացուցիչ աշխատանքները ավարտին հասցնելու համար: 

 ՀՀ Կոտայքի մարզի Աբովյան համայնքի Կարմիր բանակի փողոցի և դեպի տվյալների մշակման կենտրոն տանող ավտոճանապարհի 200գմ հատվածի հիմնանորոգման նախագծերի պատրաստման, ծախսերի գնահատման և դրանց փորձաքննության ծառայությունների մատուցման համար ՀՀ տարածքային կառավարման և ենթակառուցվածքների նախարարության կողմից կնքվել են  թիվ ՏԿԵՆ-ԲՄԽԾՁԲ-2024/1Ն-1 և թիվ ՏԿԵՆ-ԳՀԾՁԲ-2024/1Փ-3 պայմանագրերը:
Նկատի ունենալով, որ նշված ճանապարհահատվածի հիմնանորոգման անհրաժեշտությունը բխում էր ՀՀ կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» թիվ 1343-Ն որոշման պահանջներից, իսկ «ՋԻԷՆՍԻ-ԱԼՖԱ» ՓԲ ընկերությունը 01.03.2024թ. թիվ 331-03/24 գրությամբ դիմել է ՀՀ տարածքային կառավարման և ենթակառուցվածքների նախարարությանը տեղեկացնելով, որ հիմք ընդունելով ՀՀ կառավարության 07.12.2023թ. թիվ 2144-Ն որոշմամբ ՀՀ կառավարության 24.08.2022թ. թիվ 1343-Ն որոշման մեջ կատարված փոփոխությունը ՀՀ էկոնոմիկայի նախարարության ու «ՋԻԷՆՍԻ-ԱԼՖԱ» ՓԲ ընկերության միջև 12.01.2024թ. կնքվել է Փոխհատուցում տրամադրելու վերաբերյալ պայմանագիր, ըստ որի՝ ընկերության կողմից կառուցվելիք ենթակառուցվածքների, մասնավորապես՝ մեկ ենթակայանի և ճանապարհի կառուցման համար «ՋԻԷՆՍԻ-ԱԼՖԱ» ՓԲ ընկերությանը տրամադրվում է փոխհատուցում, հետևաբար, Հայաստանի Հանրապետության կողմից որպես օժանդակություն ՀՀ Կոտայքի մարզի Աբովյան համայնքի Կարմիր բանակի փողոցի և դեպի տվյալների մշակման կենտրոն տանող ավտոճանապարհի 200գմ հատվածի հիմնանորոգման անհրաժեշտությունը վերացել է և ներկայացված նախագծով առաջարկվում է նվազեցնել վերը նշված ծառայությունների համար հատկացված ֆինանսական միջոցները, որից հետո ղեկավարվելով ՀՀ կառավարության 2017 թվականի մայիսի 4-ի թիվ 526-Ն որոշման թիվ 1 հավելվածի 33-րդ կետի 9-րդ ենթակետու պահանջներով Կողմերի համաձայնությամբ կլուծվի վերը նշված պայմանագրերը:
Նշենք նաև, որ նախապես ստացվել են նշված ճանապարհի կառուցման նախագծանախահաշվային փաստաթղթերը կազմող և դրանց փորձաքննության ծառայությունները մատուցող կազմակերպությունների համաձայնությունները՝ նշված ճանապարհի մասով պայմանագրերի լուծման վերաբերյալ:  
Նախագծով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման սույն որոշման մեջ ընդգրկված հիմնանորոգվող ավտոճանապարհների կմ-ային ցուցանիշը 0.08 կմ է (Հ-33, /Մ-3 /Ստեփանավան-Ագարակ-Յաղդան-/Հ-35/ հանրապետական նշանակության ավտոճանապարհի կմ6+040 – կմ6+120 հատված), իսկ Մ-10, Սևան-Մարտունի-Գետափ միջպետական նշանակության ավտոճանապարհի կմ66+000 – կմ80+000 հատվածի հիմնանորոգման աշխատանքների համար կմ-ային ցուցանիշ չկա, քանի որ տվյալ ճանապարհահատվածի համար նախատեսված գումարը մնացած աշխատանքները (կահավորում, արհեսատական կառուցվածքներ և այլն) ամբոջությամբ ավարտելու համար է:
Միաժամանակ, նախագծով նախատեսվում է 2023 թվականին ավարտված և շահագործման ընդունող հանձնաժողովի ակտով ընդունված՝ Մ4, Երևան - Սևան - Իջևան – ՀՀ սահման միջպետական նշանակության ավտոճանապարհի կմ144+240 - կմ148+200 հատվածի հիմնանորոգման (ՏԿԵՆ-ԲՄԱՇՁԲ-2023/7Շ-7), Մ-16, /Մ-4/ - Ոսկեպար - Նոյեմբերյան - /Մ-6/ միջպետական նշանակության ավտոճանապարհի կմ0+070-կմ7+000 հատվածի հիմնանորոգման (ՏԿԵՆ-ՀԲՄԱՇՁԲ-2023/2Շ-3), Հ-28,/Հ-55/ - Ջրառատ – Մեղրաձոր - Հանքավան հանրապետական նշանակության ավտոճանապարհի կմ 17+000-կմ 19+000 հատվածի հիմնանորոգման (ՏԿԵՆ-ԲՄԱՇՁԲ-2023/7Շ-3) աշխատանքների դիմաց չվճարված պայմանագրի ընդհանուր գնի 5 տոկոսի չափով չվճարված գումարի վճարման համար հատկացնել ֆինանսական միջոցներ:
Հարկ է նշել նաև, որ Նախագծով առաջարկվում է կատարել մեկ ճանապարհահատվածի մասով 3-րդ եռամսյակում նախատեսված գումարի միջեռամսյակային վերաբաշխում: 
Համաձայն ՀՀ կառավարության 30․11․2023թ․ թիվ 2074-Ն որոշման՝ Մ-10, Սևան-Մարտունի-Գետափ միջպետական նշանակության ավտոճանապարհի կմ66+000+124+000 հատվածը դարձել է Հ-79, /Մ-10/- Գեղհովիտ-Քարագլուխ-/Մ-2/ հանրապետական նշանակության ավտոճանապարհ՝ 58 կմ ընդհանուր երկարությամբ, Մ-16, /Մ-4/ - Ոսկեպար - Նոյեմբերյան - /Մ-6/ միջպետական նշանակության ավտոճանապարհը դարձել է Հ-58, /Մ-4/ -Ոսկեպար-Նոյեմբերյան- /Մ-6/ հանրապետական նշանակության ավտոճանապարհ՝ 59 կմ ընդհանուր երկարությամբ:
Առաջարկվող կարգավորման բնույթը
Նախագծի ընդունման նպատակն է՝ 2022-2024 թվականների հիմնանորոգման ծրագրերով նախատեսված թվով 2 ճանապարհահատվածի հիմնանորոգման աշխատանքները 2024 թվականին ավարտելու, ինչպես նաև թվով 3 ճանապարհահատվածների 2023-2024 թվականների հիմնանորոգման ծրագրերով նախատեսված աշխատանքների դիմաց չվճարված պայմանագրի ընդհանուր գնի 5 տոկոսի (ԳՉԾ) գումարի վճարման համար հատկացնել ֆինանսական միջոցներ։ 
Ընդհանուր առմամբ նախագծով առաջարկվում է ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման համար Կառավարության ներքո հաստատված միջոցներից  360.84 մլն. ՀՀ դրամը հատկացնել Տարածքային կառավարման և ենթակառուցվածքների նախարարությանը՝ 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման կատարումն ապահովելու համար:

1. Ակնկալվող արդյունքը
	Հայաստանի Հանրապետության ճանապարհների վիճակի բարելավում:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
